
    İcbari tibbi sığortanın tətbiqi ilə
əlaqədar Yoluxucu Xəstəliklər Mər-
kəzi, Ağciyər Xəstəlikləri Dispanseri
və Təcili Tibb Mərkəzi publik hü-
quqi şəxs statusu alıb, internet şə-
bəkə xətləri çəkilib, kompüter pro -
qramı təminatı quraşdırılıb.
    Azərbaycan Respublikası Səhiy-
yə Nazirliyi İnnovasiya və Təchizat
Mərkəzindən dializ edilən xroniki
böyrək çatışmazlığı olan xəstələr
üçün dializ materialları və dərman
preparatları, Azərbaycan Respub-
likası Milli Onkologiya Mərkəzin-

dən Naxçıvan Muxtar Respublikası
Onkoloji Mərkəzinə kimyəvi tera-
piya aparmaq üçün dərman prepa-
ratları gətirilib.
    Ay ərzində muxtar respublikanın
səhiyyə müəssisələrində kadrların
bilik və bacarıqlarının artırılması
məqsədilə 2 həkim Türkiyə Res-
publikasına, 6 həkim Bakı şəhərinə
kurs keçmək, 6 orta tibb işçisi isə
Naxçıvan şəhər tibb müəssisələrində
təcrübə keçmək üçün göndərilib.
Fevral ayında orta tibb işçilərinin
sertifikasiya imtahanı keçirilib, im-

tahanda 106 orta tibb işçisi iştirak
edib, onlardan 98-i uğurlu nəticə
qazanıb.
    Naxçıvan Muxtar Respublika
Xəstəxanasının həkim briqadası
Culfa rayonunda yataq xəstələrindən
olan 36 nəfəri evlərində tibbi müa-
yinədən keçirib.
    Akademik Zərifə Əliyeva adına
Milli Oftalmologiya Mərkəzinin
həkimləri tərəfindən Naxçıvan Mux-
tar Respublika Xəstəxanasında 30
nəfərdə müayinə, 8 nəfərdə cərra-
hiyyə əməliyyatı  aparılıb.
    Naxçıvan Muxtar Respublika
Xəstəxanasında “Şəkərli diabetin

müasir diaqnostikası və müalicəsi”
mövzusunda elmi-praktik konfrans
keçirilib.
    Naxçıvan Muxtar Respublikası
Onkoloji Mərkəzin həkimləri tərə-
findən Şahbuz rayonunda təhsil sa-
həsində çalışan 65 qadında və rayon
sakini olan digər 33 qadında süd
vəzinin profilaktik müayinəsi aparılıb,
7 nəfərdə patologiya aşkar edilərək
Onkoloji Mərkəzə ətraflı müayinə
və müalicəyə dəvət olunub.
    Azərbaycan Respublikası Əmək
və Əhalinin Sosial Müdafiəsi Nazirliyi
ilə Bakı şəhərindən olan əlillərdən
485 nəfərin Darıdağ Arsenli Su

Müalicəxanası, Duzdağ Fiziotera-
piya Mərkəzi və Diaqnostika Müa-
licə Mərkəzi sanator-kurort müali-
cəsi üçün 363 min 390 manat də-
yərində müqavilə  hazırlanıb.
    Naxçıvan Muxtar Respublikası
Səhiyyə Nazirliyi 2020-ci ilin fevral
ayı ərzində muxtar respublika üzrə
14 nəfəri Mərdəkan qəsəbəsində
yerləşən Müharibə və Əmək Vete-
ranları Pansionatına, 11  nəfəri isə
müxtəlif  xəstəxanalara  müalicəyə
göndərib.

Naxçıvan Muxtar Respublikası 
Səhiyyə Nazirliyinin 

mətbuat xidməti

Əhalinin sağlamlığı üzrə ardıcıl tədbirlər
həyata keçirilir

    Naxçıvan Muxtar Respublikası Səhiyyə Nazirliyi əhalinin sağlam-
lığının qorunması və tibbi xidmətin səviyyəsinin yüksəldilməsi istiqa-
mətində fəaliyyətini fevral ayında da davam etdirib, ixtisaslı kadrların
hazırlanması, yoluxucu xəstəliklərin profilaktikası, ilkin səhiyyə xid-
mətinin yeni tələblərə uyğunlaşdırılması diqqət mərkəzində saxlanılıb.

    Muxtar respublikada su təsərrüfatı sis-
temlərinin istismarının yaxşılaşdırılması is-
tiqamətində görülən işlərin əhatə dairəsi
genişləndirilir. Naxçıvan Muxtar Respub-
likası Meliorasiya və Su Təsərrüfatı Açıq
Səhmdar Cəmiyyətinin əməkdaşları tərə-
findən fevral ayında 17 kilometr yeni su-
varma xətti çəkilmiş, 240 metr yeni açıq
drenaj kanalı qazılmışdır. 1,5 kilometr təz-
yiqli boru xətti təmir edilmiş,  37 kilometr
beton və torpaq kanal, həmçinin 14 kilometr
ara arxlar lildən təmizlənmişdir. Eyni za-
manda nasos stansiyalarının təzyiqli boru
xətlərində təmir işləri davam etdirilmiş,
suvarma mövsümünə hazır vəziyyətə gəti-
rilmişdir. Bu dövrdə yaşayış məntəqələrinin
və əkin sahələrinin sel sularından mühafizəsi
məqsədilə 590 metr istiqamətləndirici bənd
salınmışdır.
    Yeni torpaq sahələrinin əkin dövriyyəsinə
qatılması hesabına suvarılan ərazilərin ge-
nişləndirilməsi üçün Kəngərli rayonunun

Böyükdüz kəndində 700 hektar sahədə qapalı
suvarma şəbəkəsinin tikintisi davam etdirilmiş,
17,3 kilometr suvarma boru xətti quraşdırılmış,
85 hidrant hovuzu tikilmişdir. Bununla bərabər
Şahbuz rayonunun Türkeş kəndi ərazisində
270 hektar sahədə qapalı suvarma şəbəkəsinin
tikintisinə başlanılmışdır.
    Kəhrizlərin və subartezian quyularının
istismara yararlılığı diqqətdə saxlanılmış,
5 kəhrizdə və 35 subartezian quyusunda
təmir işləri davam etdirilmiş, 1 yeni subar-
tezian quyusu tikilərək balansa alınmışdır.
Rayon mərkəzi və ətraf kəndlərin içməli su
təchizatı və kanalizasiya sistemlərinin yenidən
qurulması layihəsi çərçivəsində Şərur rayo-
nunun Cəlilkəndində 1674 metr su xətti,
Babək rayonunun Nehrəm və Araz kəndlə-
rində  6451 metr su və 2764 metr kanalizasiya
xətti  çəkilmişdir.

Naxçıvan Muxtar Respublikası Meliorasiya
və Su Təsərrüfatı Açıq Səhmdar 

Cəmiyyətinin mətbuat xidməti

Yaz suvarma mövsümünə 
hazırlıq davam edir

    Muxtar respublikada ordu quruculuğu sa-
həsində həyata keçirilən məqsədyönlü təd-
birlərin həcmi getdikcə genişlənir. Çünki
zabit və əsgərlərin məişət və xidmət şəraitinin
yaxşılaşdırılması üçün görülən işlər orduda
mənəvi-psixoloji durumun təmin olunmasında
başlıca amildir.
    Bu tədbirlər cari ildə də davam etdirilir.
Belə ki, ötən illərdə Şərur rayonunda inşasına
başlanılan Daxili Qoşunların hərbi hissəsində
infrastruktur obyektləri və 3-cü Sərhəd Zas-
tavası təhvilə hazırlanır.
    Böyük bir ərazini əhatə edən sahədə
zirzəmi ilə birlikdə 5 mərtəbədən ibarət

yaşayış binasında hərtərəfli məişət şəraiti
yaradılıb, inşaat işləri həyata keçirilərkən
bütün müasir tələblər və standartlar nəzərə
alınıb. Digər bir obyekt isə zirzəmi ilə
birlikdə 2 mərtəbədən ibarət yeməkxana
binasıdır. Əsgər və zabitlərin keyfiyyətli
qidalarla təminatı üçün burada da hərtərəfli
şərait yaradılır. 

Zirzəmi ilə birlikdə 6 mərtəbədən ibarət
olan qərargah binası da müasir görkəmi ilə
diqqəti çəkir. Ərazidə digər obyektlər də
inşa edilib. Belə ki, zabit və əsgərlərin ixti-
yarına qarovul şəhərciyi, silah-sursat binası
və camaşırxana, yanacaqdoldurma məntəqəsi,
açıq və qapalı qarajlar, yuma, təmir və ak-
kumulyator sexləri, texniki buraxılış mən-
təqəsi veriləcək. 
    Həyata keçirilən belə kompleks tədbirlər
əminliklə deməyə əsas verir ki, yeni quruculuq
töhfəsi hərbçilərin xidməti vəzifələrini daha
yüksək səviyyədə yerinə yetirmələrinə stimul
olacaq.

Xəbərlər şöbəsi

Daxili Qoşunlar üçün yeni quruculuq töhfəsi

    Müasir və dayanıqlı iqtisadiyyatın yaradılması üçün sə-
nayenin inkişafı əsas şərtdir. Sənaye maddi nemətlərin hasil
edildiyi və bu nemətlərin, həmçinin kənd təsərrüfatı məh-
sullarının emalının həyata keçirildiyi mühüm fəaliyyət sahəsi
olub iqtisadiyyatın lokomotivi rolunu oynayır.
    Son dövrlər muxtar respublikada bu sahənin inkişafı
diqqətdə saxlanılmış, rəqabətədavamlı və ixracyönlü yeni
məhsul növlərinin istehsalını həyata keçirən müəssisələr fəa-
liyyətə başlamışdır. Əldə olunmuş uğurlar istehsalın şaxə-
ləndirilməsinə, enerji və ərzaq təhlükəsizliyinin, eyni zamanda
səmərəli məşğulluğun təmin olunmasına, ümumilikdə, iqti-
sadiyyatın dinamik inkişafına yeni imkanlar yaratmışdır.
    İlk dəfə 2019-cu ildə muxtar respublikada sənaye məh-
sulunun dəyəri bir milyard manatı ötmüşdür ki, bu da 2010-cu
ildəki göstəricidən 3,2 dəfə çoxdur. 

Sənaye məhsulu, min manat

    Sənaye məhsulunun 0,1 faizi mədənçıxarma sənayesi,
94,1 faizi emal sənayesi, 5,4 faizi elektrik enerjisi, qaz,
buxar və kondisiyalaşdırılmış hava ilə təchizat, 0,4 faizi isə
su təchizatı; çirkli suların və tullantıların təmizlənməsi
müəssisələrində istehsal olunmuşdur.
    2019-cu ildə sənaye məhsulunun 5,9 faizi dövlət, 94,1
faizi isə qeyri-dövlət sektorunda qeydə alınmışdır. 2010-cu
ildə isə bu göstəricilər müvafiq olaraq 12,3  və 87,7 faiz
təşkil etmişdir.
    Muxtar respublikada 2019-cu ildə ümumi daxili məhsulun

sahə strukturunda sənaye 27,6 faizlik payla ilk yerdə təmsil
olunmuşdur. 2010-cu ildə isə ümumi daxili məhsulun sahə
strukturunda sənayenin payı 18,3 faiz təşkil etmiş və
sıralamada 3-cü yerdə olmuşdur.
    Bu dövr ərzində hər bir nəfərə düşən sənaye məhsulu
2216,8 manat təşkil etmişdir ki, bu da 2010-cu ildəki göstə-
ricidən 2,9 dəfə çoxdur.
    2019-cu ildə istehsal edilmiş sənaye məhsulunun 955
milyon 707 min 300 manatı emal sənayesində qeydə alınmışdır
ki, bu da 2010-cu ildəki göstəricini 3,4 dəfə üstələmişdir.
    Yerli istehsalın şaxələndirilməsi xarici ticarət əlaqələrinin
genişlənməsinə müsbət təsir göstərmiş, 2019-cu ildə 323
milyon 309 min ABŞ dolları dəyərində sənaye məhsulları
ixrac olunmuşdur.
    “Naxçıvan Muxtar Respublikasında ailə təsərrüfatlarının
inkişafı ilə bağlı tədbirlər haqqında” Naxçıvan Muxtar Res-
publikası Ali Məclisi Sədrinin 2017-ci il 22 noyabr və 2019-cu
il 18 yanvar tarixli sərəncamlarının icrası və 2019-cu ilin
muxtar respublikada “Ailə təsərrüfatları ili” elan edilməsi
istehsal və emal fəaliyyəti ilə məşğul olan ailə təsərrüfatlarının
inkişafına stimul yaratmışdır.
    Sənayenin inkişafı istiqamətində 2019-cu ildə bank və
kredit təşkilatları tərəfindən təsərrüfat subyektlərinə 10
milyon 944 min 900 manat kredit verilmişdir ki, bu da
2010-cu ildəki göstəricidən 1,5 dəfə çoxdur.
    Bu sahənin dinamik inkişafı bu sektorda işləyənlərin
say tərkibinin davamlı artımına müsbət təsir göstərmişdir.

2019-cu ildə sənaye sektorunda 16763 nəfər işçi çalışmışdır
ki, bu da 2010-cu ildəki göstəricidən 30,4 faiz çoxdur. Bu
dövr ərzində bir işçiyə hesablanmış orta aylıq əməkhaqqı
2010-cu ildəki göstəriciyə nisbətən 40,9 faiz artaraq 416
manat təşkil etmişdir.
    Cari ilin ötən dövründə muxtar respublikada sənayenin
inkişafı  istiqamətində Şərur Sənaye Məhəlləsinin, yeni duz
şaxtasının, mineral sular zavodunun, elektrik enerjisi istehsalı
üzrə sahələrin, o cümlədən bərk sürtkü yağlarının, tullantı
yağlarının yenidən emalı, odun kömürü, meyvə-tərəvəz

məhsullarının qablaşdırılması üzrə taraların istehsalı sahələrinin
yaradılması davam etdirilmişdir.
     Yeni məhsul növlərinin istehsalının təmin olunması sahibkarlıq
fəaliyyətinin daha da genişlənməsinə, muxtar respublikanın
ixrac potensialının artırılmasına müsbət şərait yaradır. Bu is-
tiqamətdə həyata keçirilən tədbirlərin davamlılığının təmin
edilməsi, ixraca dövlət dəstəyinin daha da gücləndirilməsi
məqsədilə Naxçıvan Muxtar Respublikası Ali Məclisi Sədrinin
2020-ci il 6 fevral tarixli Sərəncamı ilə Naxçıvan Muxtar
Respublikasında 2020-ci il “İxrac ili” elan edilmişdir. 
    Muxtar respublikada yerli istehsalın şaxələndirilməsi is-
tiqamətində həyata keçirilən məqsədyönlü siyasət sənayeləşmə
prosesinin daha da sürətləndirilməsinə, iqtisadiyyatın rəqabət
qabiliyyətinin artırılmasına və möhkəmləndirilməsinə, ixrac
imkanlarının genişlənməsinə yeni üfüqlər açmaqdadır.

Naxçıvan Muxtar Respublikası Dövlət Statistika 
Komitəsinin mətbuat xidməti

Muxtar respublikada sənayenin inkişaf tempi qorunur

    Moskva müqaviləsi Naxçıvana
Azərbaycanın tərkibində muxta-
riyyət verilməsi yolunda imzalanan
çox mühüm sənəddir.
    Azərbaycanın bölgələri içərisin-
də yalnız Naxçıvan müasir tarixi-
mizdə muxtar qurum kimi ayrıl-
mışdır. Bunun əsas səbəbi Naxçıvan
diyarının 1918-1920-ci illərdə düş-
düyü hərbi-siyasi vəziyyətdir. Mux-
tariyyət statusunu rəsmiləşdirən isə
Moskva müqaviləsidir. Moskva
müqaviləsi 1921-ci il martın 16-da
“Dostluq və qardaşlıq müqaviləsi”
adı ilə Türkiyə ilə Rusiya arasında
bağlanmışdır.
    Naxçıvan Türk dünyasını bir-
birinə bağlayan koridor və əlaqələri
təmin edən körpü vəzifəsini icra
edir. Məhz bu baxımdan XX əsrin
əvvəllərində “Türk qapısı”nı aradan
qaldırmağa çalışan böyük güclər
ermənilərə hərtərəfli hərbi və maddi
yardım göstərərək bölgədəki türk
izlərini silməyə çalışmışlar. 
    XX əsrin əvvəllərində Rusiyanın,
İngiltərənin və ABŞ-ın Cənubi Qaf-
qazda öz geosiyasi maraqlarını hə-
yata keçirməsində başlıca rol oy-
nayan amillərdən biri məhz ermənilər
idi. Qeyd etmək lazımdır ki, ermə-
nilər bu dövlətlərin geosiyasi ma-
raqlarının icraçısına çevrilsələr də,
öz növbəsində, dünyanın bu böyük
güclərindən gələcəkdə qurulması
planlaşdırılan “Ermənistan dövləti”
üçün öhdəliklər tələb etmişdilər.
Müxtəlif dövrlərdə ermənilərdən
faydalanaraq qarşılıqlı əməkdaşlıq
çərçivəsində formalaşan böyük güc-
lərin siyasətləri Qafqazdakı Azər-
baycan türkləri, o cümlədən naxçı-
vanlılar üçün fəlakət mənbəyi olaraq
ortaya çıxmış və minlərlə azərbay-
canlının ermənilər tərəfindən soy-
qırımına məruz qalmalarına səbəb
olmuşdur. Hətta Naxçıvan bu döv-
lətlərin təhriki və dəstəyi sayəsində
ermənilərə peşkəş də edilmişdi. La-
kin əhalinin əzmli müqaviməti, gör-
kəmli siyasi xadimlərin fəaliyyəti
sayəsində Naxçıvanın ermənilərə
verilməsinin qarşısı alındı.
    Həmin dövrdə beynəlxalq mü-
nasibətlərdə və dünyada yaranmış
şəraitlə əlaqədar Rusiya ilə Türki-
yənin yaxınlaşmasına, onlar arasında
isti münasibətlərin və son nəticədə,
bu dövlətlər arasında müəyyən mü-
qavilələrin baş tutmasına gətirib çı-
xardı. Əslində, bir sıra dövlətlər
Rusiya-Türkiyə yaxınlaşmasını is-
təmirdilər. Çünki Birinci Dünya mü-
haribəsində qalib gəlmiş böyük döv-
lətlər bir tərəfdən Türkiyəni məğlub
edib, özlərindən asılı vəziyyətə sal-
maq, digər tərəfdən isə Rusiyada
bolşevik hökumətini devirmək, in-
qilabi Türkiyənin köməyi ilə çevri-
lişlə Azərbaycanda hakimiyyətə gəl-
miş bolşevik hökuməti ilə yaxın-
laşmasına yol verməməyə çalışırdılar. 
    Bu illərdə Azərbaycanda, eləcə
də Naxçıvan diyarında baş verən
hadisələr çox mürəkkəb, ziddiyyətli
və çətin olmuşdur. Azərbaycanın
düşdüyü daxili, qarşılaşdığı bey-
nəlxalq vəziyyət elə ağır idi ki, bir
sıra hallarda Naxçıvan bölgəsinə
lazımi səviyyədə kömək göstərə
bilmirdi. Bundan istifadə edən məkr-
li düşmənlərimiz hələ XX əsrin əv-
vəllərində Naxçıvan bölgəsini ələ
keçirərək həm geniş münbit tor-
paqlara sahib olmaq, həm də Tür-
kiyənin Azərbaycan və dolayısilə
Orta Asiya ilə əlaqəsini gücləndirən

yeganə koridoru bağlamaq istəyir-
dilər. Ancaq Türk Milli mübarizə-
sinin liderləri Mustafa Kamal Paşa
və Kazım Qarabəkir Paşa Naxçıva-
nın strateji əhəmiyyətini çox gözəl
anlayırdılar. Kazım Qarabəkir Paşaya
görə, Naxçıvan “Şərqin qapısı”,
Mustafa Kamal Paşaya görə isə
“Türk qapısı” idi. Naxçıvanın Tür-
kiyə baxımından digər bir əhəmiyyəti
isə, Ermənistana qarşı təşkil ediləcək
hücumda strateji bir mövqe xarakteri
daşıması idi. Eyni zamanda Naxçı-
van Sovet Rusiyası ilə münasibət-
lərdə bir mərkəz halına gətirilmişdi. 

    Azərbaycanda Sovet hakimiy-
yətinin qələbəsindən sonra da daşnak
silahlı qüvvələrinin təcavüzkar hə-
rəkətləri nəticəsində Naxçıvan di-
yarında gərginlik davam edirdi.
1920-ci ilin iyulunda Naxçıvan,
Culfa və Ordubad əhalisi N.Nəri-
manova, S.Orconikidzeyə məktubla
müraciət etdi. Müraciətdə deyilirdi:
“Yerli əhali öz qüvvəsi ilə daşnak-
lardan müdafiə olunur. Qızıl ordu-
nun köməyi ilə bizim diyarı azad
etməyi və Azərbaycanla birləşdir-
məyi təmin etməyi təvəqqe edirik”.
     XI Ordunun köməyi ilə 1920-ci il
iyulun 28-də Naxçıvan diyarında So-
vet hakimiyyəti quruldu və Naxçıvan
SSR elan edildi, respublikanın ali
hakimiyyət orqanı – Naxçıvan İnqilab
Komitəsi yaradıldı. Avqustun 10-da
Naxçıvan İnqilab Komitəsi Azərbay-
can SSR Xalq Komissarları Sovetinin
sədri Nəriman Nərimanova məktub
göndərdi. Məktubda deyilirdi: “Nax-
çıvan camaatının çox böyük əksəriy-
yətinin qərarı ilə Naxçıvan diyarı
özünü Azərbaycan SSR-in ayrılmaz
tərkib hissəsi hesab etmişdir”.
    Rusiya rəhbərlərinə gəldikdə isə
onlar Türkiyə ilə diplomatik mü-
nasibətlər yaratmaq istəsələr də,
Ermənistandan Türkiyəyə qarşı bir
vasitə kimi də istifadə etməyə çalı-
şırdılar. Ermənistan, Azərbaycan və
Türkiyənin qarşılıqlı münasibətləri
məsələlərinin həllində İ.Stalin Ru-
siyanın mənafelərindən çıxış edərək
həmişə Ermənistanın mövqeyini
müdafiə edirdi. 1920-ci il noyabrın
9-da Bakıdakı çıxışında İ.Stalin de-
mişdi: “Əgər bilmək istəyirlərsə
ki, Zəngəzur və Naxçıvan kimə məx-
sus olmalıdır, onları Ermənistanın
indiki hökumətinə vermək olmaz,
sovet hökuməti olanda vermək olar”.
İ.Stalinin bu çıxışından 20 gün
sonra – noyabrın 29-da Ermənis-
tanda Sovet hakimiyyəti quruldu.
Bu o demək idi ki, İ.Stalin və Rusiya
rəhbərliyi də Zəngəzur və Naxçıvanı
Ermənistana vermək istəyirdi. Er-
mənistan bolşeviklərin nəzarətinə
keçən kimi Azərbaycan Hərbi İn-
qilab Komitəsinin sədri 1 dekabr
1920-ci ildə bəyanatla çıxış etdi.
Həmin bəyanat Rusiyanın diktəsi
ilə yazılmışdı və “iki sovet respub-
likası arasında ərazi mübahisələri-
nin” Azərbaycanın milli mənafelə-
rinə zidd şəkildə həll edilməsinə
yönəlmişdi, yəni Zəngəzur və Nax-
çıvan Ermənistana verilirdi.
    Məlum Bəyanatdan sonra Nax-
çıvan bölgəsində daxili vəziyyət
xeyli mürəkkəbləşmiş, onun üstündə
mübahisə və münaqişələr səngimək-
dənsə, xeyli kəskinləşmişdi. Naxçıvan
məsələsi Rusiya-Ermənistan və Tür-
kiyə-Ermənistan danışıqlarında mü-

hüm yer tuturdu. Ermənistan Rusiya
və Türkiyə arasında siyasi manevrlər
edərək onların münasibətlərindən və
yaranmış şəraitdən istifadə etməyə
çalışırdı. Rusiyaya gəldikdə isə o,
Türkiyə ilə yaxınlaşmaq xəttini ye-
ritsə də, erməniləri də müdafiə et-
məsini gizlətmirdi. Ermənistan isə
Naxçıvan və başqa ərazilərlə bağlı
niyyətlərini həyata keçirmək üçün
ən çox Rusiyaya ümid bəsləyirdi.
Ermənistan 1920-ci il dekabrın 2-də
həm Rusiya, həm də Türkiyə ilə
müqavilə bağladı. RSFSR ilə Sovet
Ermənistanı arasında bağlanan hər-

bi-siyasi sazişə görə keçmiş İrəvan
quberniyasının Ermənistanın tərki-
binə daxil olmasının Sovet hökuməti
tərəfindən mübahisəsiz tanınması
qəbul edilirdi. Türkiyə ilə Ermənistan
arasında bağlanan Gümrü (Aleksan-
dropol) müqaviləsi Rusiya və onun
təhriki ilə Ermənistan tərəfindən qə-
bul edilmədi. Lakin bununla belə,
bu müqaviləyə görə, Naxçıvan böl-
gəsinin düşmən əlinə keçməməsi
üçün “həmin ərazidə hələlik Türki-
yənin himayəsində yerli hökumət
yaradılması” qərara alınmışdır. 
    1920-ci il dekabrın 28-də Er-
mənistan SSR Hərbi İnqilab Ko-
mitəsi bəyanat ilə çıxış edərək Nax-
çıvan əhalisinə öz müqəddəratını
azad surətdə təyin etmək hüququ
verildiyini bildirdi. Lakin 1921-ci
ilin əvvəllərindən başlayaraq heç
bir bəyanat verməmiş kimi, yenə
də Naxçıvana qarşı haqsız ərazi id-
diaları irəli sürdü.
    1920-ci il aprelin 26-da Türkiyə
Böyük Millət Məclisi V.İ.Leninə
müraciət etdi. Həmin ilin yayından
başlayaraq Türkiyə hökuməti Rusiya
ilə diplomatik münasibətlər qurmaq
və iki ölkə arasında dostluq müqa-
viləsi imzalamaq üçün fəallığını ar-
tırdı və bunun üçün Bəkir Sami
bəyin başçılığı ilə nümayəndə heyəti
Moskvaya gəldi. Danışıqlar nəti-
cəsində sovet-türk müqaviləsinin
layihəsi hazırlandı. RSFSR Xalq
Xarici İşlər komissarı G.Çiçerin
danışıqlara Azərbaycanı və Ermə-
nistanı da qatmaq istəyirdi. Burada
onun məqsədi bu dövlətlərin xarici
siyasətini öz əlində cəmləşdirmək
və Türkiyəyə qarşı qoymaq, həm
də gələcəkdə Güney Qafqazdakı
niyyətlərini həyata keçirmək üçün
zəmin hazırlamaqdı. Türkiyə bu
təkliflə razılaşmadı və bildirdi ki,
onların Azərbaycanla heç bir mü-
bahisəli məsələsi yoxdur. Mübahi-
sələr danışıqları dayandırdı.  
    1921-ci ilin fevral ayında Ankara
hökumətinin yeni xarici işlər naziri
Yusif Kamal bəyin başçılığı ilə Əli
Fuad və doktor Rza Nurdan ibarət
diplomatik nümayəndə heyəti Mosk-
vaya gələrək yeni danışıqlara baş-
ladı. Danışıqlarda Rusiya tərəfindən
Xalq Xarici İşlər komissarı G.Çi-
çerin və RSFSR Mərkəzi İcraiyyə
Komitəsinin üzvü C.Qorxmazov iş-
tirak edirdi. Müzakirələr çox gərgin
keçmiş və hətta danışıqlar bəzən
pozulmaq həddinə çatmışdı. Bir
sıra məsələlərlə yanaşı, danışıqlarda
Naxçıvan məsələsinə də xüsusi əhə-
miyyət verilmişdi. Türkiyənin bu
məsələyə böyük önəm verməsi böl-
gənin strateji və geosiyasi mövqeyi
ilə yanaşı, həm də Naxçıvanın Tür-
kiyə-Azərbaycan əlaqələrində ən

yaxın məsafədə yerləşməsi idi.
Buna görə də Mustafa Kamal Paşa
Yusif Kamal bəyə Naxçıvanın “Türk
qapısı” olduğunu xatırlatmış və
buna görə hərəkət edilməsini bil-
dirmişdi. Y.Kamalın xatirələrindən
bəlli olur ki, danışıqlarda Naхçıvana
dair müzakirələr хeyli uzanmış,
İ.Stalin “Naхçıvan üzərində nə üçün
bu qədər israr edirsiniz?” sualına
da “orası türk qapısıdır, ondan”
cavabını almışdı.
    Moskva danışıqlarının bəzi ic-
laslarında Azərbaycanın Rusiyadakı
səlahiyyətli nümayəndəsi Behbud

ağa Şahtaхtinski də iştirak etmiş
və uğurlu nəticənin əldə edilməsində
onun mühüm xidməti olmuşdur.
Belə ki, o, 1921-ci il martın 1-də
V.İ.Leninə göndərdiyi məktubda
Naxçıvan, Zəngəzur, Dağlıq Qa-
rabağ ərazilərinin gələcəyindən du-
yulan narahatlığı çatdırmış, bu ma-
halların milli tərkibi və coğrafiya-
sına dair arayışları da əlavə etmiş,
Güney Qafqazda sərhəd məsələləri
və xüsusilə də Naxçıvan bölgəsi
ilə bağlı faydalı təkliflər vermişdi.
Lenin bunlarla tanış olduqdan sonra
onu Siyasi Büroya göndərmişdi.
B.Şahtaxtinskinin məktubu martın
16-da Stalinin, Çiçerinin və baş-
qalarının iştirakı ilə baxılmış, tək-
liflər nəzərə alınmaqla Azərbayca-
nın himayəsində Naxçıvana mux-
tariyyət statusu verilməsi haqqında
qərar qəbul olunmuşdu.
    Bütün bunlar Moskva müqavi-
ləsinə öz təsirini göstərdi. Bir aya
yaxın davam etmiş danışıqların ye-
kunu 1921-ci il martın 16-da imza-
lanmış “Dostluq və qardaşlıq haq-
qında” RSFSR-Türkiyə müqavilə-
sində öz əksini tapdı. 
    Moskva danışıqlarında Naxçı-
vanla bağlı əsas məsələlər danışıq-
ların 10, 12 və 14 mart tarixli ic-
laslarında gərgin müzakirə olundu.
Danışıqların martın 12-də keçirilən
iclasında, əsasən, Naxçıvan dairəsi
və Ermənistan arasında müəyyən-
ləşdirilən sərhədlər ətrafında mü-
zakirə aparıldı. Türkiyənin təkidin-
dən sonra Şərur-Dərələyəz dairəsinin
Naxçıvana keçməsi və İrəvan dai-
rəsinin mübahisəli hissələrində sər-
hədin Kömürlü dağ (6930) və Saray
Bulaq (8071) dağlarından, Ararat
stansiyasından başlaması barədə ra-
zılığa gəlindi və bütün bu məsələ-
lərin Azərbaycan, Ermənistan və
Türkiyə nümayəndələrindən ibarət
qarışıq komissiyanın razılaşdırıl-
masına verilməsi qərara alındı.
    Danışıqların martın 14-də keçi-
rilən iclasında Naxçıvanın statusu
tam olaraq müəyyənləşdirildi. Türk
nümayəndələri göstərdiyi ciddi səylər
nəticəsində Moskva konfransında
Azərbaycanın ərazi bütövlüyünün
qismən də olsa, qorunmasına nail
ola bildi, Naxçıvanın heç bir dövlətə
güzəştə gedilməməsi şərtilə Azər-
baycanın tərkibində saxlanılması
razılaşdırıldı.
    Müqaviləni Rusiya tərəfindən
Georgi Çiçerin və Cəlal Qorxmazov,
Türkiyə tərəfindən isə Yusif Kamal,

Rza Nur və Əli Fuad Cəbəsoy im-
zaladılar. 16 maddə və 3 əlavədən
ibarət olan “Dostluq və qardaşlıq”
haqqında RSFSR-Türkiyə müqavi-
ləsinin üçüncü maddəsində Naxçı-
van məsələsinin həlli aşağıdakı kimi
təsbit edildi: “Müqaviləni imzalayan
tərəflər bu müqavilənin I (C) əla-
vəsində göstərilən sərhədlər daxi-
lindəki Naxçıvan bölgəsinin, sahib
olacağı himayə haqqını üçüncü bir
dövlətə heç bir zaman güzəştə get-
məmək şərtilə, Azərbaycanın hi-
mayəsində muxtar bir ərazi təşkil
etməsi ilə bağlı razılığa gəlirlər”.
“Naxçıvan ərazisi” adlı I (C) əla-
vəsində isə bölgənin sərhədləri
müəyyənləşdirildi: “Ararat stansiyası
– Saray Bulaq dağı (8071) – Kö-
mürlü dağ (6839) – (6930) – (3080)
– Sayat dağ (7868) – Qurdqulaq
kəndi – Həməsür dağı (8160) –
Yüksəklik (8022) – Küküdağ
(10282) və keçmiş Naxçıvan qəza-
sının inzibati sərhədlərinin şərqi.
    Beləliklə, Rusiya hökumətinin
ermənipərəst mövqeyinə baxmaya-
raq, Naxçıvan əhalisinin qətiyyətli,
dönməz iradəsi, Türkiyənin prinsi-
pial və ədalətli mövqeyi və Behbud
ağa Şahtaxtinski kimi milli məna-
felərdən çıxış edən siyasi xadimlərin
səyləri ilə Naxçıvan Azərbaycanın
tərkibində saxlanıldı. 
     Moskva müqaviləsi Azərbaycanın
bütövlüyünü qorudu və Naxçıvanın
ərazi mənsubiyyəti məsələsinə ay-
dınlıq gətirdi. Bu müqaviləyə görə,
qədim türk-oğuz yurdu olan Naxçı-
vana muxtariyyət statusu verilməklə
Azərbaycanın himayəsində qaldı.
Bütün bunlarla bərabər, erməni daş-
nakları XX əsr boyu Naxçıvan id-
dialarından əl çəkməmiş, 90-cı illərin
əvvəllərində buraya silahlı basqınlar
etmiş, Moskva və Qars müqavilələ-
rinin ləğv edilməsi üçün xeyli fəal-
laşmışlar. Son illərdə isə onlar bu
barədə bir sıra dövlətlərə və beynəl-
xalq təşkilatlara müraciət etmişlər.
    Erməni işğalına məruz qaldı-
ğımız, Naxçıvan Muxtar Respub-
likasına erməni iddialarının artdığı
indiki zamanda Moskva beynəlxalq
müqaviləsinin əhəmiyyəti daha
aydın şəkildə nəzərə çarpır və
Naxçıvanın muxtariyyətinin qo-
runmasında əvəzsiz rol oynayır.
Təsadüfi deyil ki, ümummilli
 liderimiz Heydər Əliyev 1992-ci
ilin mart ayında Türkiyə Cümhu-
riyyətində olarkən Moskva və Qars
müqavilələrini söhbət mövzusuna
çevirmiş, bir sıra məsələləri də-
rindən açıqlamış və bu müqavilə-
lərin xalqımızın həyatındakı tarixi
rolunu yüksək qiymətləndirmişdir.
Naxçıvanın statusunun bu müqa-
vilədə əks olunması o dövrdə bö-
yük siyasi əhəmiyyət kəsb edən
bir fakt kimi dəyərləndirilməlidir.
Azərbaycan xalqının ümummilli
lideri Heydər Əliyevin də qeyd
etdiyi kimi: “Əgər Naxçıvanı Azər-
baycandan ayıran Azərbaycan
torpaqlarının, yəni Zəngəzur ma-
halının vaxtilə Ermənistana ve-
rilməsi olmasaydı, bəlkə də heç
Naxçıvanın muxtariyyəti də lazım
deyildi. Azərbaycan vahid əraziyə
malik olan bir ölkə idi”.

Moskva müqaviləsi və onun tarixi əhəmiyyəti

    “Şərəfli zabit həyatı yaşayaraq
gələcək nəsillərə örnək olmaq arzusu
bu gün hər bir kursantın həyat ama-
lına çevrilib. Hər bir gənc Heydər
Əliyev adına Hərbi Liseydə təhsil
aldığına görə fəxr hissi ilə özünü

əsl Vətən müdafiəçisi hesab
edir. Hazırda liseyin 3 mindən
çox məzunu müxtəlif qoşun
növlərində şərəflə xidmət edir”.
Bu fikirlər Heydər Əliyev adına

Hərbi Liseyin yaranmasının 22-ci
ildönümü münasibətilə keçirilən təd-
birdə vurğulanıb.
    Tədbirdə Azərbaycan Respubli-
kasının Dövlət Himni səsləndiril-
dikdən sonra liseyin rəisi, general-

mayor Məhəmməd Həsənov Əla-
hiddə Ümumqoşun Ordu komandanı,
general-leytenant Kərəm Mustafa -
yevin təbrikini şəxsi heyətə çatdırıb.
Bildirilib ki, ümummilli lider Heydər
Əliyevin 1998-ci il 13 mart tarixli
Sərəncamı ilə Cəmşid Naxçıvanski
adına Hərbi Liseyin Naxçıvan filialı
yaradılıb. Azərbaycan Respublika-
sının Prezidenti cənab İlham Əliyevin
2004-cü il 27 fevral tarixli Sərəncamı

ilə Cəmşid Naxçıvanski adına Hərbi
Liseyin Naxçıvan filialının bazasında
müstəqil hərbi lisey fəaliyyət gös-
tərməyə başlayıb. Lisey Naxçıvan
Muxtar Respublikası Ali Məclisinin
Sədri cənab Vasif Talıbovun diqqət
və qayğısı ilə indiyədək mühüm təş-
kilatlanma və inkişaf yolu keçərək
möhkəm maddi-texniki bazaya malik
nümunəvi hərbi təhsil müəssisəsinə
çevrilib. Vətəninə, dövlətinə və xal-

qına sədaqətli, vətənpərvər, tam orta
təhsil üzrə yüksək biliklərə malik,
fiziki cəhətdən sağlam və intizamlı
gənclər yetişdirmək kimi məsuliyyətli
vəzifənin öhdəsindən layiqincə gələn
Heydər Əliyev adına Hərbi Liseyin
tədris imkanları xeyli genişləndirilib.
Burada kursantların məişəti, təhsili,
sağlamlığı, fiziki tərbiyəsi üçün
lazımi şərait yaradılıb.
    Təbrik oxunduqdan sonra tribuna
önündən şəxsi heyətin təntənəli
 keçidi olub.

Nəriman Nəcəfov

Heydər Əliyev adına Hərbi Liseyin yaranmasının 
22-ci ildönümü qeyd olunub

    Naxçıvana Azərbaycanın tərkibində muxtariyyət statusunun verilməsi
beynəlxalq Moskva müqaviləsi ilə rəsmiləşdirilib. Özü də müddətsiz
dövr üçün. Bu müqavilənin müddətsiz bağlanması onun tarixi əhə-
miyyətini daha da artırmış olur. Dövlətlərarası münasibətlər baxımından
bu növ müqavilələr daimilik xarakterinə malikdir. 

“Şərq qapısı”

    Keçili Şahbuzun 22 kəndindən
biri, rəsmi statistikaya görə, ən bö-
yüyüdür. Əhalisi 2 min nəfərdən
artıq olan bu kənd rayon mərkəzi
Şahbuz şəhərindən 18, Naxçıvan
şəhərindən isə 50 kilometr məsafə-
dədir. Keçilinin adı təkcə muxtar
respublikamızda deyil, onun hü-
dudlarından kənarda da yaxşı tanınır.
Yetirmələri ilə yanaşı, füsunkar tə-
biəti, saf suları, havası və bugünkü
inkişafı barədə danışdıqda Keçili
kəndi buraya səfər etmək istəyən-

lərdə əsl turist motivi yaradır. Kənd,
sözün əsl mənasında, Şahbuzun
gəzməli, görməli yerlərindən biridir. 
    Keçili tipik dağ kəndidir. Burada
kəndə məxsus ibtidai gözəllikləri
özündə saxlayan, bununla yanaşı,
müasir cəmiyyətin inkişaf element -
lərini də özündə əks etdirən hər
cür ecazkar mənzərəyə rast gəlmək
mümkündür. Dünyanın heç bir şə-
hərtipli yaşayış məntəqəsində qar-
şılaşmayacağımız sadə və bənzərsiz
kənd panoramı, yamyaşıl həyətləri,
sanki onları Günəşdən də qısqanır-
mış kimi dövrələyən lalətək qıp-
qırmızı həmərsin “çəpər”ləri, bir
dəqiqədən sonra adamın barmağını
donduran bumbuz bulaqlar və bütün
kənd əhalisinin bir ailə kimi bir-bi-
rini yaxşı tanıdığı sosial həyat Ke-
çilidə öz axarı ilə davam edir. 
    Burada hamı torpaq mülkiyyət-
çisi, dədə-babadan qalmış bağ-ba-
ğatın sahibi, ata yurdunun əbədi
 sakinidir. Yurd demişkən, keçililər
yurd-yuvalarına çox bağlı insanlardır.

Harada yaşamaqlarına baxmayaraq,
Keçilidə dünyaya göz açanlar öz
kəndlərinin havası ilə nəfəs alır, bir-
biri ilə ünsiyyətdə bu səmimiyyəti
saxlayır, kənddəki yenilikləri bir
anda bir-birləri ilə paylaşır, çətin
anlarda mənəvi dəstək olurlar. Bu,
dövlət məmurundan, tanınmış zi-
yalısından tutmuş sadə təsərrüfatçıya
qədər bütün keçililərin alışdıqları
həyat tərzidir. Odur ki, Keçiliyə gə-
lərkən buradakı qonaqpərvərliyi öz
gözləri ilə görmək istəyənləri bir

də kəndin ilk baxışda adi gözlə gö-
rünməyən mənzərəsi ilə tanış etmək
çox yerinə düşər. 
    Keçili çox güclü potensialı olan
turizm məkanıdır. Şahbuzun digər
dağ kəndləri kimi, Keçilinin də
özünəməxsus cazibədarlığı və təbii
turizm ehtiyatları vardır. Dəniz sə-
viyyəsindən 3200 metr hündürlük-
dəki Camalqala, Aracı, Üçqardaş,
Soltanbud, Tap, Qaradağ zirvələri,
hər kəsin tanıdığı Çınqıllı bulağı
ilə yanaşı, Qoşabulaq, Kəklikbulaq,
Qumlubulaq, Daşbulaq, Muncuq-
lubulaq buraya təşrif buyuran qo-
naqlara və turistlərə həvəslə təqdim
olunacaq cazibə elementlərindəndir.
Əgər bu səyahət yaz və yay ayla-
rında olarsa, onda keçililərin mət-
bəxində mühüm yer tutan ələyəz,
şıppır, əvəlik, cacıq, sobu, baldırğan,
çaşır, gicitkən, quzuqulağı, çöl kə-
vəri, mərövcə, göbələkdən dadmaq
mümkündür. Onda səyahətçilər bir
daha inanacaqlar ki, dağ adamlarına
xas olan belə polad kimi gümrahlığın

bir səbəbi də məhz bu yerlərin min
illər əvvəlki kimi ekoloji cəhətdən
təmiz qida məhsulları və büllur
kimi saf havasıdır. Naxçıvan mar-
ketlərində böyük alıcı tələbatı görən
Çınqıllı suyunu bulağının gözündəcə
bir qoşa ovuc içib dərindən nəfəs

aldıqca insan bu dünyanın ən gözəl
yerinin məhz burada, Naxçıvanda
olduğuna bir daha inanır.  
    Şahbuzun ucqar dağ kəndi kimi
Keçilinin dünəni və bu günü arasında
böyük fərq vardır. Bunu yerli sakin-
lərlə yanaşı, bu kəndə ilk dəfə gə-
lənlər də açıq görə bilərlər. Burada
yaradılmış müasir sosial infrastruktur,
məktəb, kənd və xidmət mərkəzləri,
həkim ambulatoriyası, 2011-ci ildə
bu kənddə baş vermiş torpaq sürüş-
məsi zamanı evləri zərər görmüş
ailə lər, habelə şəhid ailəsi üçün ti-
kilmiş mənzillər kəndin çox qısa bir
müddətdə nə qədər yeniləndiyini bir
daha göstərir. Keçilidə hazırda ti-
kilməkdə olan mərasim evi, yara-
dılmış sosial xidmətlər, gün ərzində
6 dəfə ictimai nəqliyyat vasitəsilə
rayon mərkəzi və Naxçıvan şəhəri
ilə əlaqə əhalinin kollektiv rifahının
ödənilməsində və başqa sözlə, şəhərlə
kənd yaxınlaşmasında mühüm rol
oynayır. Şübhəsiz, torpağa bağlı in-
sanların yaşadığı yurd yerində ye-

niliyə qovuşmaqdan gözəl həyat
tərzi ola bilməz. Belə bir həyat key-
fiyyətinə görə Keçili kənd sakinləri
dövlətimizə həmişə minnətdardırlar. 
    Keçililər çox qoçaqdırlar. Bu
kəndin sakinləri təbiətin buraya bəxş
etdiyi hər neməti qazanca çevirməyi

yaxşı bacarırlar. Əkinçilik
və   bağçılıqda yaxşı təcrübə
toplamış bu kənddəki 452
təsərrüfatda və 8 ailə təsər-
rüfatında bəslənən 1500-dən
artıq iribuynuzlu, 14 min
xırdabuynuzlu heyvan, 6 min-
dən çox quş, 1500-dən artıq
arı ailəsi keçililərə ilboyu
bol qazanc gətirir.  Burada
rayondakı istehsal sahələrin-
dən biri olan Çınqıllı suyu
müəssisəsində dağların bül-
lur kimi saf, təmiz suyu

qablaşdırılaraq naxçıvanlıların və

diyarımıza gələn qonaqların ürəyinə
sərinlik gətirdikcə Şahbuzun şöhrəti
də hər yerə yayılır. Təsərrüfatçılıq-
dakı dülgərlik, nalbəndlik, yüngül
dəmirçilik sahəsindəki sənətkarlıq
bacarıqları ilə yanaşı, keçililər elm,
təhsil, mədəniyyət və sənət sahələ-
rində də öz sözlərini deyirlər. Keçili
kəndinin yetirdiyi ziyalıların siyahı-
sında 70-ə yaxın hüquqşünas, onlarla
elm adamı, 50-yə yaxın həkim, yüz-
lərlə müəllim, mühəndis, jurnalist,
səfir, diplomat və müxtəlif peşə sa-
hibləri vardır. Keçililər deyirlər ki,
bu gün burada, dağlar qoynunda do-
ğulub boya-başa çatan, elm-təhsil
yollarında uğurlar qazanan gənclər
də gələcəkdə kəndin müsbət ənənə-
lərini davam etdirəcək, müstəqil
Azərbaycanın layiqli vətəndaşları
olacaqlar. 

- əli cABBARov

Şahbuzun gəzməli, görməli kəndi – Keçili   

    Hər il martın 15-i ölkəmizdə
“Ümumdünya İstehlakçı Hüquq-
larının Müdafiəsi Günü” kimi qeyd
olunur.
    İstehlakçıların hüquqlarının mü-
dafiəsi sahəsində dövlət siyasətinin
əsası ümummilli liderimiz Heydər
Əliyev tərəfindən qoyulmuşdur.
Məhz ulu öndərimizin təşəbbüsü ilə
1995-ci il sentyabrın 19-da “İsteh-
lakçıların hüquqlarının müdafiəsi
haqqında” Azərbaycan Respublika-
sının Qanunu qəbul olunmuş, bu
sahədə hüquqi bazanın tam şəkildə
formalaşdırılması istiqamətində məq-
sədyönlü və ardıcıl işlər həyata ke-
çirilmişdir. Hazırda ölkəmizdə bütün
sahələrdə keyfiyyət göstəricilərinin
beynəlxalq standartlara uyğunlaş-
dırılması istiqamətində ciddi tədbirlər
görülür. Bu gün ölkəmizdə daxili
bazarın formalaşdırılması və isteh-
lakçı hüquqlarının qorunması isti-
qamətində qarşıya qoyulan əsas və-
zifə əhalinin istehlak mallarına olan
tələbatını maksimum səviyyədə yerli
istehsal hesabına yüksəkkeyfiyyətli
məhsullarla təmin etməkdən ibarətdir.
İstehlakçıların hüquqlarının müda-
fiəsini nəzərdə tutan ayrı-ayrı dövlət
proqramlarının, qanunların, qərar
və qaydaların muxtar respublikanın
aidiyyəti orqanları tərəfindən icrası
diqqət mərkəzində saxlanılır. 
    Naxçıvan Muxtar Respublikasında
da keyfiyyətə nəzarət işinin inkişafı
və tənzimlənməsi standartlaşdırma,
akkreditasiya, metrologiya, uyğun-

luğun qiymətləndirilməsi üzrə fəa-
liyyət istiqamətləri vasitəsilə həyata
keçirilir. Muxtar respublika iqtisa-
diyyatının sürətli inkişafı, istehsal
müəssisələrinin müasir maddi-texniki
baza ilə təchiz olunması beynəlxalq
tələblər səviyyəsində qəbul edilən
yeni standartların tətbiqinə geniş im-

kanlar açmışdır. Bu məqsədlə isteh-
lakçıların təhlükəsiz və keyfiyyətli
məhsullarla təmin olunması, ticarət
norma və qaydalarına əməl edilməsi,
istehlak bazarının keyfiyyətsiz və
saxta mallardan qorunması, isteh-
lakçıların hüquqlarının etibarlı mü-
dafiəsi, Naxçıvanda istehsal olunan
məhsulların yüksəkkeyfiyyətli və rə-
qabətqabiliyyətli olması qarşıda duran
prioritet vəzifələrdəndir. Bu vəzifə-
lərin icrası istiqamətində cari ildə
də İqtisadiyyat Nazirliyi tərəfindən
lazımi tədbirlər həyata keçirilmiş,

ötən dövr ərzində keyfiyyətə dövlət
nəzarəti istiqamətində verilən tapşı-
rıqların və qarşıya qoyulmuş vəzi-
fələrin icrası məqsədilə ərzaq və
qeyri-ərzaq məhsullarının satışı ob-
yektlərində monitorinqlər aparılmış,
ümumi dəyəri 1330 manat olan is-
tehlak müddəti bitmiş məhsullar ti-

carət dövriyyəsindən çıxarılmışdır.
    Naxçıvan Muxtar Respublikası
Ali Məclisinin Sədri cənab Vasif
Talıbov fevralın 6-da Naxçıvan Mux-
tar Respublikasında 2020-ci ilin “İx-
rac ili” elan edilməsi haqqında Sə-
rəncam imzalamışdır. 2020-ci ilin
muxtar respublikada “İxrac ili” elan
edilməsi qarşıya mühüm vəzifələr
qoyur. Sevindirici haldır ki, bu gün
muxtar respublikada əlverişli sahibkarlıq
mühiti formalaşmışdır. İstehsal olu-
nan məhsullar istehlakçılar tərəfindən
rəğbətlə qarşılanır. 

    İstehlakçıların hüquqlarının qo-
runması istiqamətində həyata keçi-
rilən tədbirlərdən biri də süni qiymət
artımının və antiinhisar qanunveri-
ciliyinin pozulması hallarının qar-
şısının alınmasıdır. Daxili bazarda
süni qiymət artımına səbəb ola bi-
ləcək halların qarşısının alınması

məqsədilə yerli istehsal və idxal
mənşəli əsas istehlak mallarının top-
dan və pərakəndə satış qiymətləri
nəzarətdə saxlanılmış, məhsulların
qiymətlərində müşahidə olunan artım

səbəbləri araşdırılmış və qiymətlərdə
sabitliyin  saxlanılmasına nail olun-
muşdur.
    Naxçıvan Muxtar Respublikası
İqtisadiyyat Nazirliyi tərəfindən is-
tehlak bazarında satışda olan ərzaq
məhsullarının keyfiyyətinə və təh-
lükəsizliyinə nəzarət ilə bağlı lazımi
tədbirlər görülür. Bu məqsədlə 2020-ci
ilin ötən dövrü ərzində 61 halda
idxal, 234 halda yerli istehsal mal-
larından nümunələr götürülərək “İs-
tehlak Mallarının Ekspertizası Mər-
kəzi” Məhdud Məsuliyyətli Cəmiy-
yətinin laboratoriyasında təhlil edi-
lib. Aparılmış analizlərin nəticələ-
rinə əsasən keyfiyyət göstəriciləri
normativ-texniki sənədlərin tələb-
lərinə cavab verməyən məhsulun
istehsalçısı barədə qanunvericiliyə
uyğun müvafiq tədbirlər görülüb.
Eyni zamanda ticarət və ictimai
iaşə obyektlərində çalışan xidmət
personalının təlimatlandırılması və
digər tədbirlərin həyata keçirilməsi
məqsədilə iaşə obyektlərində, meh-
manxanalarda, təhsil müəssisələ-
rində maarifləndirici monitorinqlər
aparılmışdır.

Naxçıvanda istehlakçı hüquqları etibarlı qorunur

    “2016-2020-ci illərdə Naxçıvan
Muxtar Respublikasında əhalinin
məşğulluğunun artırılması üzrə Döv-
lət Proqramı”nın icrası çərçivəsində
Naxçıvan Muxtar Respublikası
Əmək və Əhalinin Sosial Müdafiəsi
Nazirliyi tərəfindən özünüməşğulluq
proqramına cəlb edilmiş sosial qay-
ğıya ehtiyacı olan şəxslərin maarif-
ləndirilməsi məqsədilə zəruri təd-
birlərin icrası davam etdirilir. Həyata
keçirilən tədbirlərin davamı olaraq
mart ayının 12-də  Əmək və Əhalinin
Sosial Müdafiəsi, Kənd Təsərrüfatı
nazirlikləri, Dövlət Baytarlıq Xidməti
və Dövlət Baş Sığorta Agentliyi
əməkdaşlarının iştirakı ilə Şərur ra-
yonunda müvafiq proqrama cəlb
edilən sakinlərlə görüş keçirilib. 
    Tədbirdə sakinlərlə verilmiş ak-
tivlərdən təyinatına uyğun istifadə
edilməsi, iri və xırdabuynuzlu hey-
vanların saxlanılması və bəslənməsi,

onlar arasında xəstəliklərə qarşı
peyvəndləmə tədbirlərinin aparıl-
ması ilə bağlı maarifləndirici söh-
bətlər aparılıb. Həmçinin sığorta
obyekti ilə bağlı itkilərin və ya zə-
rərlərin yaranmasına səbəb ola bi-
ləcək hadisələrin baş verməsi ehti-
malı, bu ehtimala qarşı sığortaçının
üzərinə götürdüyü öhdəliklər və
digər zəruri işlərlə bağlı müvafiq
məlumatlar verilib. Bu mövzularda
onları maraqlandıran suallar ca-
vablandırılıb, maarifləndirici buk-
letlər tədbir iştirakçılarına təqdim
olunub. Həmçinin ailə təsərrüfat-
larını nümunəvi inkişaf etdirdiyinə
görə üç nəfər mükafatlandırılıb. 
    Sonda sakinlər göstərilən diqqət
və qayğıya görə minnətdarlıqlarını
bildiriblər.

Naxçıvan Muxtar Respublikası 
Əmək və Əhalinin Sosial Müdafiəsi 

Nazirliyinin mətbuat xidməti

Maarifləndirici görüşlər davam etdirilir

  Hər dəfə Şahbuzdan, onun gözəlliklərindən söhbət düşəndə, heç
şübhəsiz, dağların qoynunda səngərlənmiş, tarixi keçmişi və bugünkü
inkişafı ilə hamının marağını çəkən iri kəndlərin adları ilk sırada
gəlir. Biçənək, Ağbulaq, Kükü, Keçili, Badamlı, Nursu… İlin istənilən
vaxtında Şahbuza gəldiyimizdə, sanki bir-birinə arxa-dayaq kimi
səf tutmuş sərkərdə dağların zirvəsinə doğru qıvrılaraq aparan
yollar boyunca yerləşən bu kəndlər haqqında qonaqlarımıza ağızdolusu
danışacağımız hekayələr vardır. 

  İstehlak bazarında çatışmazlıqların aradan qaldırılması üçün inzibati
tədbirlərin gücləndirilməsi ilə yanaşı, təbliğat-təşviqat və maarifləndirmə
işləri bundan sonra da davam etdiriləcək. İstehlakçıları isə hüquqlarının
müdafiəsində fəal olmağa, üzləşdikləri problemlərin aradan qaldırıl-
masında aidiyyəti qurumlarla əməkdaşlıq etməyə, özlərinin sağlamlığını
qorumaq üçün malların keyfiyyət və təhlükəsizlik məsələlərinə diqqət
yetirməyə dəvət edirik.

Naxçıvan Muxtar Respublikası
İqtisadiyyat Nazirliyinin mətbuat xidməti

15 mart Ümumdünya İstehlakçı Hüquqlarının Müdafiəsi Günüdür

    Naxçıvan Muxtar Respublikası
Maliyyə Nazirliyinin təşkilatçılığı
ilə Maliyyə Nazirliyi yanında Ma-
liyyə Tədris Mərkəzi tərəfindən ic-
bari tibbi sığortanın tətbiqi, Vergi
Məcəlləsində edilmiş əlavə və də-
yişikliklərlə bağlı təlim paketləri
hazırlanmışdır. 
     Tərtib olunan plan-qrafikə uyğun
olaraq təlimlər dövlət büdcəsindən
maliyyələşən və maliyyə yardımı
alan bütün təşkilatların, eləcə də
muxtar respublikada fəaliyyət gös-
tərən sahibkarlıq subyektlərinin ai-
diyyəti sahə üzrə çalışan işçilərini
əhatə edərək, mütəxəssislərin qeyd
olunan dəyişikliklərə hazırlıq sə-
viyyələrinin artırılmasına hədəf-
lənmişdir.

    Təlimlərə 5 mart tarixindən start
verilmiş, 68 büdcə təşkilatından 77,
muxtar respublikada fəaliyyət gös-
tərən 89 sahibkarlıq subyektindən
116 olmaqla, ümumilikdə, 157 təş-
kilat üzrə 193 maliyyə-mühasibat
işçisi cəlb edilmişdir. Keçirilən tə-
limlərdə Maliyyə Tədris Mərkəzinin
direktoru tərəfindən ümumi məlumat
verilmiş, təlimlərin əhəmiyyəti və
məqsədi barədə danışılmışdır.
    Maliyyə Nazirliyinin əməkdaşları
təlimçi qismində təlim prosesinə
cəlb edilmiş, onların təqdimatında
tibbi sığortanın formaları, icbari
tibbi sığortanın iştirakçılarının hüquq
və vəzifələri, icbari tibbi sığorta
üzrə sığorta haqları, onların məb-
ləğləri və dərəcələri, hesablanması,

ödənilməsi, hesabatın təqdim olun-
ması, Vergi Məcəlləsinə edilmiş
əlavə və dəyişikliklərin mahiyyəti
və istiqamətləri barədə çıxışlar ol-
muş, məsələlərlə bağlı müvafiq töv-
siyələr verilmişdir. Təlimlərin so-
nunda iştirakçılara nazirlik tərəfindən
hazırlanmış və keçirilən təlimin
əsas məqamlarının qeyd olunduğu
xülasə xarakterli bukletlər təqdim
edilmişdir.
    Məlumat üçün bildiririk ki, növ-
bəti dövrlərdə təhsil, səhiyyə və mə-
dəniyyət sahəsində çalışan maliyyə
və mühasibat işçiləri üçün təlimlərin
keçirilməsi nəzərdə tutulur.

Naxçıvan Muxtar Respublikası
Maliyyə Nazirliyinin

mətbuat xidməti

Maliyyə Tədris Mərkəzi tərəfindən təlimlər keçirilir

    Bir vaxtlar keçmiş SSRİ çempionatında
mübarizə aparan, yaşından asılı olmayaraq
hər kəsin azarkeşlik etdiyi “Neftçi” Azərbaycan
futbolu üçün həm də bir çox istedadlı futbol-
çuların yetişdiyi klub olub. Komanda zaman-
zaman haqsızlıqlara qarşı mübarizə aparmış,
güclülər dəstəsini tərk etmək təhlükəsi ilə üz-
üzə qalmışdı. 1974-cü ilin yayında Azərbaycan
KP MK-nın birinci katibi, görkəmli dövlət
xadimi Heydər Əliyevin təşəbbüsü ilə keçirilən
respublika partiya təşkilatı fəallarının yığıncağı
idman ictimaiyyətinin yaddaşında dərin iz
buraxıb. O vaxtlar çox işıqlandırılmayan və
ancaq rəsmi tərəflərə məlum olan hadisələr
barədə hətta Rusiyanın “Soverşenno sekretno”
(“Tam məxfi”) qəzetində geniş məqalə dərc
olunub. Məqalədə ümummilli liderin “Neftçi”ni
necə ağır diskvalifikasiyadan xilas etməsi ba-
rədə də geniş məlumat verilir. 
     Dahi şəxsiyyət, ulu öndər Heydər Əliyevin
Azərbaycan futboluna köməyi sayəsində milli
komandamız öz çıxışını davam etdirdi. Zaman
keçdikcə qərəzli qərarlar yenidən baş qaldırmağa
başladı və komandamız keçmiş Sovetlər Bir-
liyinin süqutunun son 10 illiyində ardıcıl məğ-
lubiyyətlərlə üzləş(diril)di.  Bu, hər kəs tərə-
findən açıqca hiss olunurdu. Elə Anarın ssenari
müəllifi olduğu “Evləri köndələn yar” televiziya
tamaşasının elçilik səhnəsində mərhum ak -
tyorumuz Siyavuş Aslanın “Neftçi yenə uduz-
du?” ifadəsi ilə də buna eyham  vurulurdu.
    Bütün bunlara baxmayaraq, ölkə futbolunun
flaqmanı hesab edilən “Neftçi” milli futbolumuza
bir çox istedadlı, tanınmış oyunçular bəxş edib.
Naxçıvan Muxtar Respublikasında təşkil edilən
5 mart – Bədən Tərbiyəsi və İdman Gününə
həsr edilən “İdman festivalı”nda bu veteranların
iştirakını xüsusi vurğulamaq yerinə düşər. “Saat
meydanı” turistik istirahət mərkəzində diqqə-
timizi bir məqam daha çox cəlb etdi: veteran
futbolçumuz, “Şöhrət” ordenli İsgəndər Cava-
dovun Naxçıvan Futbol Federasiyasının böyük
məşqçisi Əsgər Abdullayevi görüncə hərbi
salam verməsi... Fürsətdən istifadə edib buna
və digər məqamlara aydınlıq gətirmək üçün
İsgəndər Cavadov, Oqtay Abdullayev və Əsgər
Abdullayevdən blits müsahibə aldıq.
    – Nəyə görə məhz hərbi salam?
    İsgəndər Cavadov: – Əsgərə yalnız belə
bir salam vermək olar (gülür). Çoxdandır,
görüşmürük.
    Əsgər Abdullayev: – İsgəndər hər zaman
kreativ və yaradıcı futbolçu olub. Onun sa-
lamlaşmağı belə, necə bir futbolçu olduğunun
göstəricisidir.
    – “İdman festivalı”nın iştirakçısısınız.
Festival barədə fikirlərinizi bölüşmək maraqlı
olardı...
    İsgəndər Cavadov: – Naxçıvanda belə bir
möhtəşəm festivalda iştirak etmək çox xoşdur.
Məlumdur ki, ölkəmizdə bütün qurumlar ya-
randığı günü bayram kimi qeyd edirlər. Biz
idmançılar buna görə ölkə Prezidenti cənab
İlham Əliyevə minnətdarıq ki, belə bir gün
idmançılar üçün də qeyd olunur. Ulu öndərimiz
Heydər Əliyev 25 il bundan öncə Azərbaycanın
tanınmış idmançıları ilə görüş keçirdi və
həmin gün ölkəmizin idman tarixinə qızıl
hərflərlə yazıldı. Çox şadam ki, budəfəki “İd-
man festivalı” Naxçıvanda təşkil olunub. 
    Oqtay Abdullayev: – Festivalın belə möh-
təşəm təşkil olunacağını təsəvvür etmirdim.

Hər şey mükəmməl hazırlanıb. Burada bizimlə
yanaşı, Azərbaycanı müxtəlif idman sahələrində
uğurla təmsil edən veteran idmançıların iştirakı
və onların mükafatlandırılması xoş haldır. Çünki
bu idmançılar zaman-zaman bütün çətinliklərə
baxmayaraq, Azərbaycan bayrağını dünya are-
nalarında layiqincə dalğalandırıblar. Muxtar
respublika rəhbərinə minnətdarıq ki, veteranlara
hər zaman önəm verir, onların qayğısına qalır.
Elə ötən ilin noyabr ayında veteran futbolçular

arasında Naxçıvanda keçirilən futbol üzrə yol-
daşlıq görüşü bunun bariz nümunəsidir.
    Əsgər Abdullayev: – Naxçıvanda “İdman
festivalı”nın keçirilməsi tarixi hadisədir. Hər
bir federasiyanın hazırladığı nümunəvi çıxışları
izlədim və stendlərlə tanış oldum. Deyərdim,
federasiyalar onlara yaradılan şəraitdən hər-
tərəfli istifadə edirlər. Daha çox Naxçıvan
Futbol Federasiyasının stendlərini bəyəndim,
axı futbolu tərənnüm edirdi (gülür). Ayaq bil-
yardı və qapıda düzəldilən halqalara topu vur-
maq yeniyetmə və gənclərin daha çox marağını
cəlb edirdi. Təbii ki, belə festivallar muxtar
respublikada uşaq və yeniyetmələrin idmanın
müxtəlif sahələrinə axın etməsinə səbəb olur.
Belə bir şəraiti yaratdığına görə ilk olaraq
muxtar respublika rəhbərinə minnətdarlığımı
bildirir, təşkilatçılara təşəkkür edirəm.
    – Bu sizin Naxçıvana ilk səfərinizdirmi?
    İsgəndər Cavadov: – Xeyr, muxtar res-
publikaya işlə bağlı çox gəlirəm. Bundan
başqa, burada mənim yaxın dostlarım var və
onlarla tez-tez görüşürəm. Naxçıvan son illər
çox dəyişilib, müasirləşib, şəhərin hər bir kü-
çəsində abadlıq işlər aparılıb. Naxçıvanın
belə abadlaşması, müasirləşməsi muxtar res-
publika rəhbəri cənab Vasif Talıbovun gördüyü
işlərin bəhrəsidir.  “İdman festivalı”nın belə
möhtəşəm təşkili isə Naxçıvanda idmana, id-
mançılara göstərilən diqqətin nümunəsidir.
     Oqtay Abdullayev: – Naxçıvan mənim üçün
doğma şəhərdir. 1977-1979-cu illər aralığında
məhz “Araz”ın heyətində oynamışam. Deyər-
dim, bu illər karyeramın ən gözəl çağları olub,
bir çox uğurlara imza atmışam. Onun üçün də
Naxçıvanın mənim qəlbimdə başqa yeri var.
    – Əsgər Abdullayev hazırda “Araz-Nax-

çıvan”ın baş məşqçisidir. Bir zamanlar isə
onunla eyni komandada çıxış etmisiniz.
Əsgər müəllimi digər futbolçulardan fərq-
ləndirən cəhət nə olub?
    İsgəndər Cavadov: – Əsgər Abdullayevlə
eyni dövrün futbolçuları olmuşuq. Biz “Neft-
çi”də oynayarkən o, yeni gəldi və hələ gənc
idi. Çox qısa vaxtda komandaya uyğunlaşdı
və əsas heyətin aparıcı üzvünə çevrildi. Əsgər
Abdullayev müdafiəçi olub və hücumçular

üçün keçilməz sədd idi. Heç kimin ondan
müdafiəçi kimi “xoşu gəlmirdi”, hətta mənim
də (gülür). Sərt oynadığına görə hücumçuların
hamısına “əziyyət verir”, “problem yaradırdı”. 
    Oqtay Abdullayev: – Əsgər, elə adı kimi
əsgər idi. Məşqçinin bütün tapşırıqlarını mey-
danda qüsursuz və zamanında yerinə yetirirdi.
Daha çox sərt oyunu ilə seçilir, hücumçular
üçün əsl “başağrısı” idi. 
    – Bəs məşqçi kimi Əsgər Abdullayev ba-
rədə nə deyərdiniz?
    İsgəndər Cavadov: – Məşqçi kimi artıq o
özünü sübut edib. Elə Naxçıvanda “Araz-Nax-
çıvan”ı çempion etməklə hansı gücə malik ol-
duğunu göstərib. Uzun illər milli komandamızda
çalışıb və uğurlu nəticələr əldə edib. Həmçinin
Azərbaycan klublarının “sükanı arxası”nda
nailiyyətləri olub. Əsgər Azərbaycanın yetiş-
dirdiyi ən istedadlı futbolçulardan olub. De-
yərdim, o, əfsanədir. Naxçıvanda daha böyük
uğurlara imza atacağına və muxtar respublika
futboluna öz töhfəsini verəcəyinə inanıram.
    Oqtay Abdullayev: – Əsgər Abdullayevlə
bir yerdə oynadığımız kimi, bir yerdə də ça-
lışmışıq. O, gözəl insan və dostluğa sadiqdir.
Naxçıvan komandasını çempion etdikdən sonra
Tovuza – “Turan”a gəldi. Ona çox inanırdım
və komandanı çempion edəcəyinə əmin idim.
Gəldiyi gündən komandada ab-havanı dəyişdi
və hər kəs çempionluğa inanmağa başladı.
Mövsümün sonunda isə onun boynunu qu-
caqladım və “səninlə bir yerdə işləmək bütün
çempionluqlardan üstündür”, – dedim.
    – Əsgər müəllim, bəs siz keçmiş komanda
yoldaşlarınız barədə nə deyərdiniz?
     Əsgər Abdullayev: – İsgəndər komandanın
kapitanı olmaqla yanaşı, həm də lideri idi.
Futbol oynayarkən onu komandanın kapitanı
kimi tanıyırdım, məşqçiliyə başladıqdan sonra
bildim ki, İsgəndər kapitan yox, sən demə,
“general” imiş. O, SSRİ futboluna öz möhürünü
vurmuş futbolçularımızdan biridir. Oqtay Ab-
dullayev isə yüksək texnikaya malik bir futbolçu
olub. Hətta son olaraq Naxçıvanda keçirilən
veteranların görüşündə öz oyunu ilə hamını
təəccübləndirməyi bacarmışdı. Topla bu cür
rəftar hər futbolçuya qismət olmur. Futbolda
belə bir deyim var: futbolçu var, topu idarə
edir, futbolçu var, top onu idarə edir. Veteran
futbolçularımız peşəkar oyunları ilə göstərdilər
ki, topu idarə edən onlar olublar.
    Oqtay Abdullayev: – Deməli, hələ qocal-
mamışam. Məni komandana götürə bilərsən?!
(gülürlər).
    Əsgər Abdullayev: – Əlbəttə, komandamda
sənin kimi futbolçunun olması mənim də
işimi asanlaşdırardı (gülür). Təəssüflər olsun

ki, Oqtay karyerasını tez başa vurdu. Buna
baxmayaraq, futboldan aralı düşmədi və Azər-
baycan Futbol Veteranları İttifaqının sədri
seçildi. Oqtay Abdullayev yaxşı futbolçu,
yaxşı dost, həm də yaxşı insandır. Həftə
sonları bütün veteranlar “Neftçibaza”da (indiki
Olimpiya Növləri üzrə Milli Komandalar
üçün Təlim-Məşq Mərkəzi ) bir araya toplaşır
və oyunlar keçirirlər. 
    İsgəndər Cavadov: – Çox şadam ki, Əsgər

mənim haqqımda belə yüksək fikirdədir. Ko-
mandanın hücumçusu və kapitanı olmuşam
və çalışdığım qədər gənclərə köməklik etmək
istəmişəm. 
    – Son olaraq futbolçulara və idman icti-
maiyyətinə sözünüz...
     İsgəndər Cavadov: – Azərbaycanda əsası
ümummilli lider tərəfindən qoyulan idman si-
yasətinin uğurla davam etdirilməsi məqsədilə
ölkə Prezidenti tərəfindən mütəmadi olaraq
sərəncam və fərmanlar verilir. Təbii ki, bu,
 ölkədə idmanın inkişafına, kütləvi hal almasına
xidmət edir. Futbol da bu qayğıdan hər zaman
bəhrələnir. Hər il futbol mütəxəssislərimiz,
məşqçilərimiz yüksək fəxri adlara layiq görü-
lürlər. Bu da futbolun cənab Prezidentin diq-
qətində olduğunun göstəricisidir. Mən bütün
veteran futbolçular adından ölkə rəhbərinə
minnətdarlığımı bildirirəm. Həmçinin muxtar
respublika rəhbərinə, Naxçıvanda bu möhtəşəm
tədbirin təşkilatçılarına da minnətdaram. Çünki
veteranlar burada çox gözəl qarşılandı və bizim
rahatlığımız üçün hər bir şərait yaradıldı.
    Əsgər Abdullayev: – Futbolun inkişafı
məşqçilərin, futbolçuların şəxsi maraqlarından
hər zaman üstün olmalıdır. Muxtar respublikada
da zəngin futbol ənənəsi var və hazırda
idmanın bu növünün inkişafı üçün rəhbərlik
tərəfindən hər bir şərait yaradılıb. Futbol sis-
temli işi sevən bir sahədir və meydanda ani
anda düşünüb qərar verməlisən. Məsələn, so-
ruşsalar, şahmat oynamaq çətindir, yoxsa
futbol? Məşqçi kimi cavab verərdim: futbol.
Çünki şahmatda düşünmək üçün kifayət qədər
vaxtın olur, lakin futbolda sən tez qərar ver-
məlisən. Onun üçün də futbolda ayaqlarla ya-
naşı, baş da “işlətməlisən”. Ona görə də biz
məşqçilər futbolçulara bunu aşılamalı, onları
idmanla yanaşı, təhsilə də yönləndirməliyik.
    Oqtay Abdullayev: – Deyilən fikirlərlə
tam razıyam. Biz veteran idmançılar çalışıb
gənclərə düzgün yol göstərməli, onları seç-
dikləri idman növlərində uğur qazanmağa
motivasiya etməliyik. 
    Veteran futbolçuların verdiyi açıqlama-
lardan da göründüyü kimi, bu gün muxtar
respublikamızda qədim ənənələri olan futbol
əsl inkişaf dövrünü yaşamaqdadır. Şəhər və
rayonlarla yanaşı, kəndlərimizdə də yeni sta-
dionların tikintisi, yenidən bərpası uşaq və
yeniyetmələrin bu növə marağını gündən-
günə artırır, veteran futbolçularımız daim
diqqət mərkəzində saxlanılır. Yaradılan şərait -
dən istifadə edən yeni nəsil futbolçularımızın
daha böyük arenalarda bu ənənəni layiqincə
təmsil edəcəyi vaxt isə uzaqda deyil... 

- ceyhun MəMMəDov

Veteran futbolçulardan gənclərə ideal “ötürmə”...

Müasir Naxçıvan futbolu zəngin ənənələr üzərində mərhələli inkişaf təəssüratı doğurur

Naxçıvan Muxtar Respublikası üzrə 2020-ci ilin fevral ayında verilən təbii qazın
miqdarı, təbii qaz satışından toplanan vəsait və ödənilmə faizi barədə məlumat

/№ Şəhər və rayonlar

Təbii qazın
həcmi

(kubmetr)

Təbii qazın
dəyəri 

Daxil olan
vəsait 

(manat)

Ödə-
nilmə 
faizi

1. Naxçıvan şəhəri 4433200 455578 455614 100,0

2. Şahbuz rayonu 1167863 121019 121028 100,0

3. Ordubad rayonu 2151628 216274 216287 100,0

4. Şərur rayonu 3803750 381244 381263 100,0

5. Babək rayonu 4123585 414583 414600 100,0

6. Kəngərli rayonu 1608318 160995 161000 100,0

7. Culfa rayonu 2158540 215975 215978 100,0

8. Sədərək rayonu 443887 44389 44389 100,0

9. Muxtar respublikanın 
müəssisə və təşkilatları 16958616 3014954 3016913 100,1

Naxçıvan Muxtar 
Respublikası üzrə cəmi: 36849387 5025011 5027072 100,0


